
OBAVJEŠTENJE

Osnovne informacije o usklađivanju sa Zakonom o zaštiti ličnih podataka („Službeni glasnik BiH“ broj: 12/25) za kontrolore podataka i obrađivače (javni organi, nadležni organi, pravna i fizička lica)

Zakon o zaštiti ličnih podataka („Službeni glasnik BiH“ broj:12/25) (u daljem tekstu: Zakon) je objavljen 28.02.2025. godine. 

Na osnovu člana 120. (Stupanje na snagu), Zakon je stupio na snagu osmog dana od dana objavljivanja a primjenjivati će se nakon isteka 210 dana od dana stupanja na snagu, što znači da će njegova primjena početi u oktobru tekuće godine. Odgađanje primjene Zakona omogućava kontrolorima i obrađivačima, da prije njegove primjene sa njim usklade svoje obaveze, u mjeri u kojoj je to moguće. Obaveze koje je moguće uskladiti u ovom periodu su imenovanje službenika za zaštitu ličnih podataka, izrada i obajvljivanje pravila privatnosti, uspostavljanje evidencija obrade i sl.

[bookmark: _GoBack]Na osnovu člana 116. (Mjere u prelaznom periodu) stav (1). Zakona  kontrolori koji obrađuju lične podatke dužni su se uskladiti sa ovim zakonom, u roku od dvije godine od dana njegovog stupanja na snagu. To se posebno odnosi na javnu vlast na svim nivoima, zakonodavnu i izvršnu, da uskladi druge zakone sa ovim Zakonom. Ovdje se prije svega misli na propisivanje valjanog pravnog osnova za zakonitu obradu ličnih podataka, u raznim sektorima, kada je obrada nužna radi poštovanja pravne obaveze kontrolora podataka i kada je obrada nužna za izvršavanje zadataka od javnog interesa ili pri izvršavanju službenih ovlaštenja kontrolora podataka.
	
I svi drugi kontrolori podataka su dužni ispitati svoje pravne osnove za obradu ličnih podataka te ih uskladiti sa ovim zakonom (saglasnost, legitimni interes i sl.).

